
శృంగారశాకుంతలము






తే. వదనమను తామ్రపర్ణిఁ జెల్వంబులైన

     విశదమౌక్తికములు లేమదశనపఙ్క్తి

     శంబరారాతిసామ్రాజ్యసౌఖ్యపదవి

     యలికులాలకకెంజిగురాకుఁబెదవి.177

గీ. జవ్వనం బను తొలుకారు నివ్వటిల్ల

     సావితోడను మోహబీజంబు లలుక

     మానసక్షేత్రములు దున్ను మదనుఁ డనెడు

     కర్షకున కింతినాసిక కనకహలము.
178

క. శ్రీకమలగృహము మోము ఏ

     లోకింపఁగ దీపకళికలు కనుంగవ యా

     పై కొడివారిన సన్నపు

     రేకలు నా బోమలు సుందరికిఁ జెలువొందున్.

గీ. మహితకీర్తి శకుంతలామంజువాణి

     బోల నష్టాదశద్వీపములను గలుగ

     రనుచు శ్రుతులను సంజ్ఞల నతివయందుఁ

     దొమ్ముదులు రెండు లిఖయించెఁ దమ్మిచూలి.

క. బాలేందునిపైఁ దిమిరము

     పాళెము వెట్టుకొని వేళఁ బరికించుచుఁ దా

     వేలము చేసినపోలిక

     బాలికహరినీలకేశపాశం బమురున్.

గీ. చదువు రాజశుకబ్రహ్మచారులకును

     దామరసనేత్రవదన మధ్యయనగృహము

     గాణలై వచ్చు కోకిలగాయకులకు

     నాతికంఠంబు దలఁప సంగీతశాల.

